
gAyatrI vandanA

கா³யத்ரீ வந்த³நா

ௐகாரரூபா த்ரிபதா³ த்ரயீ ச த்ரிதே³வவந்த்³யா த்ரிதி³வாதி⁴தே³வீ ।
த்ரிலோககர்த்ரீ த்ரிதயஸ்ய ப⁴ர்த்ரீ த்ரைகாலிகீ ஸங்கலநாவிதா⁴த்ரீ ॥ 1॥
த்ரைகு³ண்யபே⁴தா³த் த்ரிவித⁴ஸ்வரூபா த்ரைவித்⁴யயுக்தஸ்ய ப²லஸ்ய தா³த்ரீ ।
ததா²பவர்க³ஸ்ய விதா⁴யிநீ த்வம் த³யார்த்³ரத்³ரு’க்கோணவிலோகநேந ॥ 2॥
த்வம் வாங்மயீ விஶ்வவதா³ந்யமூர்திர்விஶ்வஸ்வரூபாபி ஹி விஶ்வக³ர்பா⁴ ।
தத்த்வாத்மிகா தத்த்வபராத்பரா ச த்³ரு’க்தாரிகா தாரகஶங்கரஸ்ய ॥ 3॥
பூ⁴தம் ச ப⁴வ்யம் ஸகலம் யதே³தத் த்வத்த: பரம் குத்ர ந கிஞ்சித³ஸ்தி ।
ஆத்³யாமநாத்³யாமநவத்³யவந்த்³யாம் பத்⁴யந்தி விஜ்ஞா: ப்ரவத³ந்தி ச த்வாம் ॥ 4॥
விஶ்வாத்மிகே விஶ்வவிலாஸபூ⁴தே விஶ்வாஶ்ரயே விஶ்வவிகாஶதா⁴மே ।
விபூ⁴த்யதி⁴ஷ்டா²த்ரி விபூ⁴திதா³த்ரி பதே³ த்வதீ³யே ப்ரணதிர்மதீ³யா ॥ 5॥
த்வம் நித்யஸர்க³ஸ்ய விஸர்க³பூ⁴தா தை³நந்தி³நஸ்யாபி ச ப்ராக்ரு’தஸ்ய ।
விஶ்வஸ்ய யோநிர்ஹி மதா ததா²பி ஸமுத்³ரஹைமாத்³ரிவிரஞ்சிஜாதா ॥ 6॥
போ⁴க³ஸ்ய போ⁴க்த்ரீ கரணஸ்ய கர்த்ரீ தா⁴த்வாவ்யயப்ரத்யயலிங்க³ஶூந்யா ।
ஜ்ஞேயா ந வேதை³ர்ந புராணபே⁴தை³ர்த்⁴யேயா தி⁴யா தா⁴ரணயாதி³ஶக்தி: ॥ 7॥
கிஞ்சித்³யதே³தத்தவமூர்திரேஷா ததா²ப்யத்³ரு’ஶ்யாகி²லஸாத⁴நைஶ்ச ।
ஸாந்தா நிரந்தா ஸத³ஸத்ஸ்வரூபா ஸ்பு²டாஸ்பு²டா ஸ்போ²டவிகாஶரூபா ॥ 8॥
யஸ்மிந் யதோ யஸ்ய ச யேந யச்ச கஸ்மிந்குத: கஸ்ய ச கேந கிஞ்ச ।
இத்யாதி³ஶப்³தை³ர்ந விஶோத⁴நீயா குத: கத²ம் ஸா பரிபோ³த⁴நீயா ॥ 9॥
நித்யா ஸதா³ஸர்வக³தாऽப்யலக்ஷ்யா விஷ்ணோர்விதே: ⁴ ஶங்கரதோऽப்யபி⁴ந்நா ।
ஶக்திஸ்வரூபா ஜக³தோऽஸ்ய ஶக்திர்ஜ்ஞாதும் ந ஶக்யா கரணாதி³பி⁴ஸ்த்வம் ॥ 10॥
த்யக்தஸ்த்வயாத்யந்தநிரஸ்தபு³த்³தி⁴ர்நரோ ப⁴வேத்³வைப⁴வபா⁴க்³யஹீந: ।
ஹிமாலயாத³ப்யதி⁴கோத்ரதோऽபி ஜநைஸ்ஸமஸ்தைரபி லங்க⁴நீய: ॥ 11॥
ஶிவே ஹரௌ ப்³ரஹ்மணி பா⁴நுசந்த்³ரயோஶ்சராசரே கோ³சரகேऽப்யகோ³சரே ।
ஸூக்ஷ்மாதிஸூக்ஷ்மே மஹதோ மஹத்தமே கலா த்வதீ³யா விமலா விராஜதே॥ 12॥

ஸுதா⁴மரந்த³ம் தவ பாத³பத்³மம் ஸ்வே மாநஸே தா⁴ரணயா நிதா⁴ய ।
பு³த்³தி⁴ர்மிலிந்தீ³ப⁴வதாந்மதீ³யா நாத: பரம் தே³வி வரம் ஸமீஹே ॥ 13॥
தீ³நேஷு ஹீநேஷு க³தாத³ரேஷு ஸ்வாபா⁴விகீ தே கருணா ப்ரஸித்³தா⁴ ।
அத: ஶரண்யே ஶரணம் ப்ரபந்நம் க்³ரு’ஹாண மாத: ப்ரணயாஞ்ஜலிம் மே ॥ 14॥
பட²த: ஶ‍்ரு’ண்வதோ வாபி ஸக்ரு’த்ப்ரணமதஸ்ததா² ।
ப⁴வ்யாய ஜக³தோ பூ⁴யாத் ப்ரணயஸ்யாமஞ்ஜலி: ॥ 15॥
॥ இதி கா³யத்ரீவந்த³நா ஸமாப்தா ॥
ரசநா - பம் த்⁴யாமநாத²ஜீ ஶுக்ல, “த்³விஜஶ்யாம”

